
Həmin gün, sözün həqiqi 
mənasında, xalqımızın taleyində 
dönüş anı başlanmış, böyük 
Qurtuluşa doğru mühüm addım 
atılmışdı. Məhz milli tariximizin 
həmin unudulmaz günü xalqı-
mızın ümummilli lideri Heydər 

Əliyevin ölkə paytaxtına qayı-
dışı ilə müstəqil dövlətçiliyimiz 
parçalanmaq və məhv ol-
maq təhlükəsindən, iqtisadi 
tənəzzüldən, beynəlxalq təcriddən 
xilas edilmişdir.

Ekspertlərin fikrincə, xalqımı-
zın nicatı və milli dövlətçiliyimizin 
xilası əslində böyük Qurtuluşdan 
– iyunun 15-dən sonra başlan-
mışdır. Ancaq həmin qurtuluşun 
zəmini də məhz iyunun 9-da ya-
ranmışdı. Həmin faktı hamı qəbul 
edir. Ölkədə hamı bu fikirdədir 
ki, xalqımızı nicata aparan yol 
bilavasitə iyunun 9-da başlan-

mışdı. Həmin gün ulu öndər 
Heydər Əliyev Azərbaycanın milli 
dövlətçilik ənənələrinin bərpa 
edilməsi və milli dövlətçiliyin 
möhkəmləndirilməsi istiqamətində 
çox mühüm bir addım atmışdı. 
Bütün tarixçilər və siyasətçilər 

haqlı olaraq adı çəkilən addımla-
rın qurtuluş məfkurəsinə istinad 
edərək atıldığını söyləyirlər. 
Bu da təsadüfi deyildi. Çünki 
xalqımız və ziyalılarımız ulu 
öndərin siyasi uzaqgörənliyinin 
istiqamətlərini hələ əsrin 70- ci 
illərindən bilirdi.

O qədər də uzaq tarixin 
hadisələri olmadığına görə hamı 
xatırlayır ki, son beş onillikdə res-
publikamızın taleyüklü məsələlərlə 
bağlı bütün məqamlarında Heydər 
Əliyev xalqın yanında olmuşdur. 
Ölkəmizdə ilk dəfə 1969-1982-
ci illərdə hakimiyyətdə olan ulu 

öndər öz xalqını zamanın ən 
çətin sınaqlarından çıxararaq, 
ölkənin iqtisadi, siyasi və mədəni 
tərəqqisinə nail olmuş, geniş vüsət 
alan inkişaf proseslərinə təkan 
vermişdir. Ümummilli lider ömrü 
boyu Azərbaycan xalqının rifahı 
naminə çalışmış və hansı sahədə 
fəaliyyət göstərməsindən asılı ol-
mayaraq, bacarığı, qabiliyyəti, fitri 
istedadı ilə diqqəti cəlb etmişdir. 
Ona görə də 1993-cü ilin iyununda 
ümummilli liderimizin Naxçıvan-
dan Bakıya gəlişi xalqın böyük 
məmnunluğuna səbəb olmuşdu.

Xatırladaq ki, nəinki 
müstəqilliyin ilk illərində 

üzləşdiyimiz bəlalar, hətta on-
dan bir neçə il əvvəllər başımıza 
gətirilən müsibətlər də məhz 
ulu öndərin böyük siyasətdən 
kənarda olmasının nəticəsi 
idi. Ermənistan–Azərbaycan, 
Dağlıq Qarabağ münaqişəsinin 
məhz Heydər Əliyevin siyasi 
hakimiyyətdən istefasından sonra 
baş verməsi də təsadüfi deyildi. 
O, Azərbaycanda və ya Moskvada 
hakimiyyətdə olarkən heç kim bu 
barədə danışmağa belə cürət edə 
bilmirdi. 1990-cı ilin yanvarında 
xalqımıza qarşı törədilən qanlı 
faciəyə biganə qala bilməyən 
Heydər Əliyev hadisələrin 

gərginliyinə, müxtəlif təhlükələrə 
baxmayaraq, ölkəmizin Moskva-
dakı Nümayəndəliyinə gələrək, 
sovet rəhbərliyinə qarşı kəskin 
bəyanatla çıxış etmişdi. Onun 
həmin tarixi çıxışı Azərbaycanın 
siyasi həyatında yeni dövrün 
başlandığını bildirən ilk çağırış, 
milli azadlıq hərəkatına verilən 
möhtəşəm dəstək idi.

20 Yanvar hadisələrindən sonra 
ulu öndərin Azərbaycana qayıtma-
sı, keçmiş sovet sisteminin oyunca-
ğı olan yerli rəhbərliyin ona qarşı 
xəyanətkar hərəkətləri, ona Bakıda 
yaşamağa və işləməyə imkan 
verilmədiyi indi hamıya məlumdur. 

Üstəlik, o da məlumdur ki, Heydər 
Əliyev Moskvada oturub sakitcə 
yaşaya bilərdi. Ancaq o, sakitliyi və 
rahatlığı deyil, Azərbaycanın taleyi-
ni düşünmüşdü. Onun möhtəşəm 
qayıdışını doğulub boya-başa 
çatdığı Naxçıvan torpağı, yerli əhali 
hədsiz sevgi, məhəbbət və inamla 
qarşılamışdı. Hətta naxçıvanlılar 
bütün maneələrə baxmayaraq, 
qısa müddət ərzində onu özlərinə 
rəhbər seçmişdilər. Heydər Əliyev 
hər zaman olduğu kimi, öz gəlişi ilə 
Naxçıvana yeni nəfəs gətirmiş, ağır 
blokada şəraitində olmasına bax-
mayaraq, bu qədim Azərbaycan 
torpağını dirçəltməyə başlamışdı.

Məhz həmin həqiqətlərdən 
yaxşı xəbərdar olan xalqımız 
ölkədəki xaos və anarxiyanı 
aradan qaldırmaq, Azərbaycan 
dövlətçiliyini xilas etmək naminə 
Heydər Əliyevin ölkə rəhbərliyinə 
gətirilməsini tələb etməyə baş-
ladı. Ölkədə yaranmış dözülməz 
şərait, respublikanın vətəndaş 
müharibəsi, parçalanma və 
dağılma təhlükəsi ilə üzləşməsi, 
Ermənistanın hərbi təcavüzünün 
genişlənməsi qəti addımların atıl-
masını, hakimiyyətin etibarlı əllərə 
tapşırılmasını tələb edirdi. Əlbəttə, 
xalqının görkəmli oğlu, alovlu 
vətənpərvər bu acı hadisələrə 
laqeyd qala bilməzdi. 

Belə bir zamanda xalq milli 
dövlətçiliyi qorumaq və vətəndaş 

müharibəsinin ağır fəsadlarından 
qurtulmaq üçün Heydər Əliyevi 
Naxçıvandan Bakıya dəvət etdi. 
Bu dəvətə AXC- Müsavat iqtidarı 
da qoşuldu. Ancaq onların məramı 
başqa idi. Onlar öz canlarını Surət 
Hüseynovun əlindən qurtarmağa 
çalışırdılar. Hər iki qütbün davamlı 
çağırışlarını nəzərə alan Heydər 
Əliyev 1993-cü il iyunun 9-da 
Naxçıvandan Bakıya gəldi. Ulu 
öndərin bu qayıdışı Vətənin xilası, 
xalqın qurtuluşu idi.

Xalqımızın xoşbəxtliyidir 
ki, bu gün dövlət və cəmiyyət 
həyatının bütün sahələrində 
Prezident İlham Əliyev də Heydər 
Əliyevə xas olan möhkəm iradə 
və qətiyyətli mövqe nümayiş 
etdirir, Azərbaycan dövlətinin 
qüdrətini, sarsılmaz təmələ 
malik olduğunu öz məhsuldar 
fəaliyyəti ilə sübut edir. Xalqımızın 
firavan gələcəyinin təminatına 
hesablanmış praqmatik siyasi 
strategiya sayəsində Azərbaycan 
regionun lider dövlətinə çevrilmiş, 
ölkəmizin nüfuzu daha da 
artmışdır. Prezident İlham 
Əliyevin fenomenal idarəetmə 
qabiliyyətinin nəticəsidir ki, indi 
respublikamız iqtisadi inkişaf 
tempinə görə dünyanın ən 
qabaqcıl ölkələrindən biridir.

İttifaq MİRZƏBƏYLİ 

Pandemiya dövründə 
polislərimiz əsl fədakarlıq göstərirlər 

Ciddi tədbirlərin görülməsi 
ölkəni böyük bəladan xilas etdi. 
Qabaqlayıcı, məhdudlaşdırıcı 
tədbirlər pandemiyanın ge-
niş vüsət almasının qarşısını 
almağa imkan verdi. Nəticədə 
Azərbaycanda koronavirusdan 
vəfat edənlərin sayı bir çox inki-
şaf etmiş ölkələrlə müqayisədə 
kifayət qədər az oldu. 

Eyni zamanda, Ümum-
dünya Səhiyyə Təşkilatı bu 
sahədə gördüyü işlərə görə 
Azərbaycanı nümunəvi ölkə 
adlandırdı. Bununla bağlı Pre-
zident İlham Əliyev demişdir: 
“Bu, bizim gördüyümüz işlərə 
verilən böyük qiymətdir. Mən 
bilmirəm başqa bir ölkəyə belə 
bir ad verilib, yoxsa yox. Bu, 
doğrudan da, görülmüş işlərin 
məntiqi nəticəsidir. Çünki bəri 
başdan bizim əsas məqsədimiz 
xalqımızı, vətəndaşlarımızı bu 
xəstəlikdən qorumaq idi. Bütün 
digər iqtisadi məsələlər, iqtisa-
diyyatın tənəzzülə uğraması, 
iqtisadiyyatda yarana biləcək 
problemlər arxa plana keçdi. 
Halbuki biz bu məsələlərlə də 
ciddi məşğul olmuşuq. Amma 
birinci məsələ insanların sağ-
lamlığı, ikinci məsələ insanların 
sosial təminatı idi ki, biz hər 
ikisini də təşkil etdik”.

Görülmüş tədbirlər birinci 
növbədə səhiyyə sisteminin və 
Daxili İşlər Nazirliyinin virusla 
mübarizəyə operativ şəkildə 
səfərbər edilməsində özünü 
büruzə verdi. Qısa müddət 
ərzində səhiyyəmiz, demək 
olar ki, yenidən quruldu. Bu 
məsələdə İcbari Tibbi Sığorta 
Agentliyi və TƏBİB xüsusi rol 
oynadı. Bu, sonradan Prezident 
İlham Əliyev tərəfindən yüksək 
qiymətləndirildi. Əlbəttə, belə 

çətin şəraitdə heç bir ölkənin 
səhiyyə sistemi pandemiya ilə 
mübarizəyə hazır deyildi. Qısa 
vaxtda böyük təşkilati işləri 
görüb başa çatdırmaq böyük 
nailiyyət hesab olunmalıdır. 
Prezident bu barədə demişdir: 
“Xəstəxanaları müəyyən etmək, 
logistika işlərini təmin etmək, 
xəstələri regionlar üzrə bölmək, 
karantin rejimində saxlanılan-
ların təminatını təşkil etmək, 
onlar üçün bütün bu təşkilati-
logistik məsələləri həll etmək, 
xaricdən vətəndaşları təxliyə 
etmək – biz bütün bunları 
operativ qərargah çərçivəsində, 
o cümlədən, həkimlərin və 
TƏBİB-in fəal iştirakı ilə təmin 
edə bilmişik. Ona görə biz 
artıq aprelin sonunda gördük 
ki, üç həftə ərzində dinamika 
müsbətdir, yoluxanların sayı 
sağalanların sayından azdır 
və biz yumşalma tədbirlərinə 
keçdik. Əfsuslar olsun ki, yum-
şalma tədbirləri yoluxanların 
sayına mənfi təsir göstərmişdir. 
Ancaq bu gün vəziyyət tam 
nəzarətdədir və bütün ölkələr 
artıq açılır. Hətta pandemiyanın 
geniş vüsət aldığı ölkələr də 
açılır və biz də yavaş-yavaş 
açılırıq. Amma vəziyyəti tam 
nəzarətdə saxlayırıq”.

Hazırda Azərbaycanda 20-
dən çox xəstəxana sırf korona-
virusla bağlı fəaliyyət göstərir. 
Modul tipli 10 xəstəxananın 
inşası isə davam etdirilir, onlar-
dan birinin açılışı olub. Bunların 
istifadəyə verilməsi əlavə 2000 
yataq yeri deməkdir. Bütün tibbi 
avadanlıq təmin edilib, süni 
tənəffüs aparatları gətirilib. 

Pandemiyanın ilk 
günlərindən karantin rejiminə 
əməl olunmasını nəzarətdə sax-

lamaq Daxili İşlər Nazirliyinə 
həvalə olundu. Bu da, əlbəttə, 
asan məsələ deyil. Əgər səhiyyə 
sistemimiz bütün səyləri insan-
ların sağlamlığının bərpasına 
yönəldibsə, Azərbaycan polisi 
insanların təcrid olunması, 
onların karantin rejiminə lazı-
mınca əməl etməsi prosesinə 
cavabdehlik daşıyır. Səhiyyə 
sistemimiz artıq xəstəliyə 
yoluxmuş vətəndaşlarımızın 
müalicəsi ilə məşğul olursa, 
şəhərlərimizin, o cümlədən, 
Bakının, Sumqayıtın, Gəncənin, 
digər yaşayış məntəqələrinin 
küçələrində gördüyümüz polis 
əməkdaşları bizi məhz virusa 
yoluxmaqdan qorumağa çalışır. 
Onlar qoruyucu tibbi maska-
lardan istifadə etməyimizə, 
bir-birimizlə sosial məsafəni 
qoruyub saxlamağımıza, küçəyə 
çıxmaq üçün icazəmizin olub-
olmamasına, ölkədə asayişin 
təmin edilməsinə nəzarət edirlər. 

Son iki gündə – iyunun 
6-7-də isə, bir sıra ərazilərdə, 
eləcə də Bakıda karantin rejimi 
sərtləşdirildi, küçələrə çıxış 
dayandırıldı, hətta marketlər, 
apteklər belə işləmədi. Bütün 
bu məhdudlaşdırıcı tədbirlərə 
də, təbii ki, polis əməkdaşları 
nəzarət etməli idi və etdi. 
Özü də kifayət qədər nizam-
intizam, qanunun tələbləri 
gözlənildi. Bununla yanaşı, 
Azərbaycan polisi özünün 
humanizmindən də qalmadı. 
Bəzi hallarda ciddi ehtiyac 
duyanlara kömək əli uzadıldı. 
Bu ağır günlərdə Azərbaycan 
xalqının bir hissəsi olan 
polis işçiləri öz vəzifələrinin 
öhdəsindən layiqincə gəldilər. 
Bununla yanaşı, şübhəsiz ki, 
karantin rejimini pozduğuna 

görə cərimələnənlər də oldu. 
Amma bu, polisdən narazılıq 
yaranmasına səbəb ola bilərmi? 
Əlbəttə, yox. Axı son məqsəd 
heç də kimisə cərimələmək de-
yil, insanlarımızın sağlamlığını 
qorumaq idi. Kimsə nə vaxtsa 
eşitdimi ki, polis əməkdaşı 
rejim qaydalarına əməl edən bir 
kimsəyə qarşı başqa cür davra-
nıb? Təbii ki, yox. 

Gəlin bir anlıq etiraf edək 
ki, Nazirlər Kabinetinin müvafiq 
qərarının icrasına nəzarət etməli 
olan polis əməkdaşlarımız öz 
işlərinə məsuliyyətsiz yanaşsay-
dılar, Azərbaycanda yoluxan-
ların sayı Çinin Uhan şəhərini 
keçərdi. Əlbəttə, biz vətəndaşlar 
gecə-gündüz, istidə-soyuqda 
şəhərlərimizin küçələrində, 
avtobuslarda, metro stansiyala-
rında çalışan polislərin əməyinə 
düzgün qiymət verməliyik. Biz 
onların zəhmətini itirə bilmərik. 
Birmənalı olaraq deməliyik ki, 
pandemiyanın ilk günlərindən 
polislərimiz də həkimlərimiz 
qədər fədakarlıq göstəriblər. 
Onların bu xidmətinə kölgə 
salmağa haqqımız yoxdur. 

Nəhayət, məhz iyunun 6 
və 7-də Bakıda baş vermiş 
mühüm bir fakt. Polis əməkdaşı 
xəsarət alan azyaşlıya yardım 
edib. Hadisə Binəqədi rayonu 
ərazisində baş verib. Qəsəbədə 
yaşayan azyaşlı evdə ehtiyatsız-
lıqdan yıxılıb və qolu sınıb. Uşa-
ğın valideyni ərazidə xidmətdə 
olan yol polisi əməkdaşlarına 
müraciət edərək onlardan 
yardım istəyib. Xidmətdə olan 
yol polisi əməkdaşları icazə 
əsasında xidməti ərazini tərk 
edərək azyaşlı və onun validey-
nini xəstəxanaya çatdırıblar. 
Uşağa xəstəxanada ilkin tibbi 
yardım göstərilib. Sonra xəstə 
və valideyni polisin köməyi ilə 
evlərinə qaytarılıblar. Uşa-
ğın valideyni yol polislərinə 
minnətdarlıq edib. 

Keçən həftənin istirahət 
günlərində polisin bu cür 
fəaliyyəti ilə bağlı onlarca fakt 
göstərmək olar. Bu barədə sosial 
şəbəkələrdə nə qədər paylayım 
edilib. Polis binadan Azərbaycan 
Himninin sədalarını eşidərək 
maşından enir və farağat daya-
nır, polis öz çörəyini qoca qarıya 
verir, aptekdən dərman alaraq 
vətəndaşa çatdırır. Ona görə də 
Azərbaycan polisinin olduqca 
geniş və gərəkli xidmətinə kölgə 
salmağa heç kəsin haqqı yoxdur. 
Necə deyərlər, “mənim polisim 
məni qoruyur!” Bu, həmişə belə 
olub və belə də olacaq!

Paşa ƏMİRCANOV, 
“Xalq qəzeti”

Son günlər ölkəmizdə koronavirusa yoluxma hallarında artımın baş 
verməsi hər birimizdə dərin təəssüf hissi doğurur və həm də narahat 
olmağımız üçün əsas yaradır. Məntiqlə, yoluxma hallarında artım 
müşahidə edilməməliydi. Çünki bu artımı önləmək üçün ölkəmizdə 
hər cür tədbirlər görülüb. Odur ki, infeksiyaya yoluxanlar arasın-
da dövlətimizin diqqət və qayğısı, səhiyyə işçilərimizin peşəkarlığı 
sayəsində sağaldılaraq yenidən normal həyatlarına dönən, ailələrinə 
qovuşan xeyli sayda vətəndaşlarımız da var. Bu isə qeyd etdiyim kimi, 
məhz dövlətimizin, Prezidentimizin qayğısı sayəsində, müvafiq hökumət 
qurumlarımızın öz üzərlərinə düşən vəzifələri yüksək səviyyədə yerinə 
yetirmələrinin nəticəsində mümkün olub. 

Açıq demək lazımdır ki, əgər dövlət 
başçısı İlham Əliyevin bu məsələyə 
qətiyyətli yanaşması olmasaydı, Birinci 
vitse-prezident Mehriban Əliyeva cəmiyyətə 
vaxtaşırı çağırış və müraciətlər etməsəydi, 
bütövlükdə önləyici və dünyaya nümunə 
olacaq addımlar atılmasaydı, şübhəsiz ki, 
bugünkü mənzərə gözlənildiyindən qat-qat 
ağır və məyusedici ola bilərdi. Prezident 
İlham Əliyevin tapşırıq və tövsiyələrinə uy-
ğun olaraq, Nazirlər Kabineti yanında ope-
rativ qərargah infeksiyanın Azərbaycanda 
qeydə alındığı gündən məqsədyönlü 
fəaliyyət göstərib. 

Sərt karantin rejiminin mərhələlərlə 
yumşaldılmasına başlanan müddətədək yo-
luxmanın və itkinin minimuma endirilməsi, 
eyni zamanda, bu dövrdə ölkənin tibb 
müəssisələrinin bu sahədə yüksək səviyyəli 
kadrlarla və texniki avadanlıqlarla təchizatı 
təmin edilib, laboratoriyalar yaradılıb. 
Ölkəmizdə görülən bütün bu işlər, əldə 
edilən uğurlar Ümumdünya Səhiyyə 
Təşkilatı (ÜST) tərəfindən də dəfələrlə 
yüksək qiymətləndirilib və Azərbaycan 
pandemiyaya qarşı mübarizədə ən nümunəvi 
ölkələrdən biri kimi qeyd olunub. Bir sözlə, 
COVID-19-a qarşı mübarizədə dövlət öz 
üzərinə düşən vəzifəni kifayət qədər çevik 
və səmərəli şəkildə yerinə yetirib və bu 
gün də yerinə yetirməkdədir. Məhz ölkə 
rəhbərliyinin proseslərə operativ müdaxiləsi 
nəticəsində xalqımız bu qorxunc bəlanın -- 
pandemiyanın ağır fəsadlarından sığortalana 
bildi.

Lakin, təəssüflər olsun ki, bugünkü 
mənzərə heç də ürəkaçan deyil. Dövlət 
tərəfindən atılan bütün önləyici addımla-
ra və görülən işlərə baxmayaraq, bu gün 
virusa yoluxma hallarının sayında azalma 
əvəzinə, artım baş verir. Bunun da səbəbi 
onunla bağlıdır ki, sərt karantin rejiminin 
yumşaldılmasından sonrakı dövrdə bəzi 
insanlarımız TƏBİB-in açıqladığı metodiki 
göstərişlərə əməl etmir, ictimai nəqliyyatda, 
qapalı məkanlarda tibbi maska taxmır, 
sosial məsafəni gözləmir və mütəxəssislərin 
xəbərdarlıqlarına laqeyd və qeyri-ciddi 
yanaşırlar. Ancaq bunu da bilmək lazımdır 

ki, vətəndaşlarımızın bu cür səhlənkar və 
laqeyd münasibəti ölkəyə, cəmiyyətə yaxşı 
heç nə vəd etmir. Əksinə, biz bu gedişlə 
yaxın gələcəkdə çox faciəli proseslərlə 
qarşılaşa bilərik.

Hər kəs nəzərə almalıdır ki, koronavi-
rus hələ məğlub olmayıb. Bu virus bizim 
aramızdadır və biz insanlar bu virusla yanaşı 
yaşamağı öyrənməliyik. Çünki bu virusa 
qarşı effektiv peyvəndin nə vaxt hazır ola-
cağı hələ bilinmir. Deməli, biz istər-istəməz 
öz ənənəvi həyat tərzimizdə müəyyən 
korrektələr etməliyik. Gündəlik həyatımızı 
koronavirusla birgə və düzgün yaşam 
tərzinə uyğunlaşdırmalıyıq. Çünki əhalinin 
uzun müddət sərt karantin rejimində 
yaşaması mümkün deyil. Ona görə də sərt 
karantin rejimindən sonrakı postpandemiya 
dönəmində koronavirusun hər an yenidən 
baş qaldıracağını nəzərə alaraq operativ 
qərargahın müəyyən etdiyi tələblərə uyğun 
olaraq yaşamalıyıq. 

Məhz bununla əlaqədar olaraq bir sıra 
ölkələrdə olduğu kimi, Azərbaycanda da 
lazımi metodiki göstərişlər təsdiqlənib, 
qaydalar və tələblər müəyyənləşib. Bu sadə 
tələblərə riayət etmək, ictimai nəqliyyatda, 
qapalı məkanlarda tibbi maska taxmaq, 
sosial məsafəni gözləmək bu virusdan 
qorunmağın ən asan və rahat yoludur. Bun-
dan sonrakı mərhələdə əsas həlledici amil 
vətəndaş məsuliyyəti amilidir.

Lakin çox təəssüf ki, bu gün kütləvi 
məsuliyyət məsələsində cəmiyyət olaraq 
bir qədər axsayırıq. Bəzi insanlarımız-
da məsuliyyətsizliyin sərhədi, limiti yox 
dərəcəsindədir. Odur ki, sərt karantin reji-
minin yumşaldılması ilə bağlı son qərardan 
sonra, təəssüf ki, maska taxılmaması, sosial 

məsafənin gözlənilməməsi meyllərinin art-
ması nəticəsində virusa yoluxanların da sayı 
ciddi şəkildə artıb. Bu isə hamımızı narahat 
etməlidir. Belə olmaz!

Ramazan bayramı və Respublika Günü 
ilə əlaqədar 8 gün davam edən dövrdə bir 
sıra insanlar ümumiyyətlə, karantin rejimi-
nin tələblərinə əməl etmədilər. Nəticədə isə 
bayram günlərində yoluxmaların sayında 
nəzərəçarpacaq artım baş verdi. Yoluxanla-
rın sayının sağalanların sayından çox olması 
faktı qeydə alındı. Hazırda isə yoluxanlarla 
sağalanlar arasında fərq artıq 200 nəfəri 
ötüb. Bütün bunları nəzərə alaraq, yoluxma 
hallarının daha çox qeydə alındığı Bakı, 
Sumqayıt, Gəncə və Lənkəran şəhərlərində, 
habelə Abşeron rayonunda bəlli günlərdə 
çölə çıxmanın məhdudlaşdırılması plan-
laşdırılır. Artıq həftə sonlarında küçəyə 
çıxmağa qadağa qoyulması, ictimai və 
fərdi nəqliyyat vasitələrinin hərəkətinin 
həmin günlərdə qadağan edilməsi qaçılmaz 
zərurətə çevrilib.

Əgər bu cür sərt tədbirlər tətbiq 
olunmazsa, ölkədə yoluxma halları-
nın sayı böyük sürətlə arta bilər. Mən 
məhz bu təhlükəli proqnozları nəzərə 
alaraq operativ qərargahın məlum 
qərarını tam dəstəkləyirəm. Əminəm 
ki, vətəndaşlarımızın da əksəriyyəti 
hökumətimizin bu addımlarını anlayışla 
qarşılayır və verilən qərarları dəstəkləyir. 
Həftə sonu qadağa və məhdudiyyətlərin 
qoyulması, sosial hərəkətliliyin 
məhdudlaşdırılması bizdən əvvəl Türkiyə, 
İsrail və bir sıra başqa ölkələrdə də tətbiq 
edilib. Bu məhdudiyyətlər sözügedən 
ölkələrdə koronavirusla mübarizədə böyük 
səmərə verdi. Ümid edək ki, Azərbaycanda 
da həftə sonlarında geniş məhdudiyyətlərin 
tətbiqi COVID-la mübarizədə ciddi nəticələr 
verəcək.

Bu məsələdə şəxsən ölkə başçısından 
da nümunə götürməkdə fayda var. Mayın 
3-də Tərtər rayonuna səfəri zamanı Dövlət 
Rəmzləri Muzeyinin açılışında Prezident 
İlham Əliyevin özünün də maska taxması 
hamımız üçün müsbət örnəkdir. Hər kəs 
Prezidentdən nümunə götürməlidir. Odur 
ki, mən ölkə başçısının şəxsi nümunəsinə 
istinad edib, bütün vətəndaşlarımızı 
birgə məsuliyyətə çağırıram. Cəmiyyət 
olaraq bundan sonrakı taleyimiz hər bir 
vətəndaşımızın məsuliyyət hissindən 
asılı olacaq. Yoxsa, indiyə qədər görülən 
işlərin səmərəsi də olmayacaq. Gəlin, bir-
birimizin xilaskarı olmağa çalışaq və gerçək 
həmrəylik nümayiş etdirək!

Əlisahib HÜSEYNOV, 
Demokratik Azərbaycan Dünyası 

Partiyasının (DADP) sədri

Əgər o vaxt xalqın tələbi ilə Heydər Əliyev hakimiyyətə 
gəlməsəydi, Azərbaycanın taleyi çox ağır, acınacaqlı ola 
bilərdi. Onu da qeyd etməliyəm ki, Heydər Əliyevi Naxçıvanda 
devirmək, o cümlədən silahlı desant göndərmək istəyən AXC-
Müsavat qruplaşması özü də ağır vəziyyətə düşəndən sonra 
Heydər Əliyevə müraciət etdi, onu Bakıya dəvət etdi ki, onların 
canlarını qurtarsın. Naxçıvana üç dəfə təyyarə göndərmişdilər. 
Heydər Əliyev Bakıya gəlməklə, ilk növbədə, Azərbaycan 
xalqının iradəsinə öz hörmətini göstərdi. O, böyük dövlət adamı, 
vətənpərvər insan kimi o ağır anlarda Bakıya gəldi və ondan 
sonra Azərbaycanda inkişaf dövrü başlamışdır.

İlham ƏLIYEV 
 Azərbaycan Respublikasının Prezidenti

9 iyun 1993-cü il: 
Heydər Əliyevin Bakıya qayıdışı ilə ölkəmiz 
və xalqımız böyük təhlükələrdən xilas oldu

Ulu öndər Naxçıvandan Bakıya iyunun 9-da 
qayıtmışdır. Amma mən bu yazıya həmin il iyunun 
10-da Dövlət Teleradio Verilişləri Şirkətinin həyətində 
mərhum tarixçi-alim İsrafil Məmmədovdan eşitdiyim 
xəbərlə başlamaq istərdim: “Mirzəbəyli, efirdən 
deyirdin ki, Heydər Əliyev Bakıda olsaydı, ölkəmiz bu 
qədər problemlərlə üzləşməzdi. Buyur, dünən mən 
onun paytaxtın küçələrində, sadə insanlarla söhbət 
etdiyini gördüm. Bu fakt Azərbaycanın xilasının 
müjdəsidir”. 

Son aylar ərzində dünyada 
geniş yayılmış koronavirus 
pandemiyası ilə mübarizə 
Azərbaycanda yüksək səviyyədə 
təşkil olunub. Bu istiqamətdə 
işlər lap əvvəlcədən düzgün 
istiqamətdə aparıldı. Ona görə də 
atılmış addımlar, görülmüş qabaq-
layıcı tədbirlər həm Azərbaycan 
xalqı, həm də beynəlxalq 
təşkilatlar, o cümlədən Ümumdün-
ya Səhiyyə Təşkilatı tərəfindən 
yüksək qiymətləndirildi. 

Bir-birimizin xilaskarı olmağa çalışaq
Çünki COVID-19 hələ məğlub edilməyib

